
Tabiiy fanlarda axborot texnologiyalari 

 O‘QUVCHILARNING BIOLOGIYADAN SINFDAN TASHQARI O‘QUV 

FAOLIYATINI TASHKIL ETISHDA UCH O‘LCHOVLI O‘QUV 

VOSITALARDAN FOYDALANISH 

Sadilloyeva Lola Sirojovna  

Navoiy innovatsiyalar universiteti, O‘zbekiston 

Annotatsiya. Ushbu maqolada o‘quvchilarning biologiyadan sinfdan tashqari 

o‘quv faoliyatini tashkil etishda uch o‘lchovli o‘quv vositalardan foydalanish 

muammolari va yechimlariga oid taklif va tavsiyalar keltirilgan. Shuningdek, 

o‘quvchilarning biologiyadan sinfdan tashqari o‘quv faoliyatini tashkil tuzilmasi va 

uning samaradorlik darajasi keltirilgan. 

Tayanch so‘zlar: axborot-kommunikatsiya texnologiya, uch o‘lchovli o‘quv vosita, 

PIZA test, tuzilma, motivatsiya, ijodiy qobiliyat, kompetensiya.

 
ИСПОЛЬЗОВАНИЕ ТРЕХМЕРНЫХ ОБРАЗОВАТЕЛЬНЫХ СРЕДСТВ 

ПРИ ОРГАНИЗАЦИИ ВНЕКЛАССНОЙ УЧЕБНОЙ ДЕЯТЕЛЬНОСТИ 

УЧАЩИХСЯ ПО БИОЛОГИ 

Садиллоева Лола Сирожовна 

Аннотация. В статье представлены предложения и рекомендации 

относительно проблем и путей их решения при использовании трехмерных 

образовательных средств в организации внеклассной деятельности учащихся по 

биологии. Представлена также структура организации внеклассной работы 

учащихся по биологии и уровень ее эффективности. 

Ключевые слова: информационно-коммуникационные технологии, 

трехмерный инструмент обучения, тест PIZA, структура, мотивация, 

ORGANIZING EXTRA-CURRICULAR EDUCATIONAL ACTIVITIES OF 

STUDENTS IN BIOLOGY   

Abstract. The article presents proposals and recommendations regarding 

problems and ways to solve them when using three-dimensional educational tools in 

organizing extracurricular activities of students in biology. The structure of organizing 

extracurricular work of students in biology and the level of its effectiveness are also 

presented. 

Kirish. Umumiy o‘rta ta’lim maktablarida biologiya ta’limi samaradorligini 

oshirishda o‘qitishning metod, usul va vositalari bilan birgalikda darsdan tashqari 

o‘quv faoliyati ham muhim ahamiyatga ega [1]. Chunki umumiy o‘rta ta’lim 

maktablarida 45 daqiqa dars mashg‘ulotlari olib boriladi [2]. Bunda o‘quvchi 

mavzularning ba’zi bir qismini o‘zlashtira olmasligi mumkin. Ushbu muammoni 

bartaraf etish uchun o‘quvchilarning darsdan tashqari o‘quv faoliyatini tashkil etish 

metodikasini takomillashtirish lozim. Bu esa o‘quvchilarning darsdan tashqari 

o‘quv faoliyatini tashkil etish shakllarini takomillashtirishni taqozo etadi [3]. 

Darsdan tashqari o‘quv faoliyati o‘quvchilar tomonidan biror bir fandagi 

beriladigan mavzularning bir qismini mustaqil o‘zlashtirishda iborat bo‘lib 

quyidagi shakllarda amalga oshiriladi [4]: 

1) bevosita sinfda o‘tiladigan darslarni tashkil etish vazifalarini bajarish 

jarayonida; 

2) o‘qituvchining dars jadvalidan tashqari vaqtda o‘quvchilarga maslahatlar 

berish, ijodiy yondashuvli muloqot hamda individual topshiriqlarni qabul qilish va 

boshqalarda;  

3) o‘quvchilarning o‘quv yoki ijodiy topshiriqlarni axborot resurs markazida 

va uyda bajarish jarayonida. 

Ushbu shakllar yordamida fanlardan, jumladan biologiya fanidan darsdan 

tashqari o‘quv faoliyatini tashkil etishda axborot-kommunikatsiya 

texnologiyalarining turli vositalaridan, xsusan, global tarmoqning 

imkoniyatlaridan, ya’ni  axborot-ta’lim muhitlari, ta’lim portallari va ta’limga oid 

web-saytlarga joylashtirilgan uch o‘lchovli ko‘rgazmali vositalar, animatsiya 

effektlari, virtual stendlar, virtual laboratoriyalar, PIZA testlardan foydalanish 

maqsadga muvofiq sanaladi.  

Adabiyotlar tahlili. Ta’limga axborot-kommunikatsiya texnologiyalarini 

joriy etish nazariyasi va amaliyoti, masofadan o‘qitish texnologiyalarini qo‘llash 

muammolariga oid tadqiqotlar mamlakatimizda A.A.Abduqodirov [5], 

M.M.Aripov [6], U.Sh.Begimqulov [7], U.M.Mirsanov [2] kabi olimlar tomonidan 

amalga oshirilgan. Uzluksiz ta’lim tizimida biologiyani o‘qitishda elektron ta’lim 

resurslarni, virtual ta’lim texnologiyalarni tadbiq etishga doir tadqiqotlap 

G.C.Ergasheva [8], L.M.Qaraxonova [1], F.X.Ishkobilov [9]lar tomonidan tadqiq 

etilgan.  

Mustaqil Davlatlar  Hamdo‘stligi  (MDH)  mamlakatlarida  ta’lim 

jarayoniga axborot-kommunikatsiya texnologiyalarni joriy etish muammolari, 

masofaviy ta’limni joriy etish mexanizmlariga doir tadqiqotlar B.Dendeva [10], 

B.A.Kondratenko [11]lar tomonidan amalga oshirilgan. Umumiy o‘rta ta’lim 

maktablarida biologiya fanini o‘qitish metodikasiga bo‘yicha izlanishlar 

A.A.Bogomolova [12], N.P.Stepanova [13] lar tomonidan tadqiq etilgan. Umumiy 

o‘rta ta’lim maktablarida biologiyan o‘qitishda axborot texnologiyalari 

vositalaridan foydalanish nazariyasi va amaliyotiga bag‘ishlangan tadqiqotlar 

Ye.S.Gladkaya [14], V.A.Smirnova [15], N.M.Gorlenko [16], T.I.Krilova [17],  

Y.A.Komapov [18], T.I.Krilova [19]  kab oliblar tomonidan olib borilgan. 

Yuqorida keltirilgan tadqiqotlarda biologiya fanini o‘qitishda raqamli 

texnologiyalardan foydalanib bo‘yicha nazariy va amaliy ahamiyatga molik ayrim 

yondashuvlar ilgari surilgan bo‘lsa-da, biroq umumiy o‘rta ta’lim maktablarida 

biologiya fanini, shu jumladan o‘quvchilarning sinfdan tashqari o‘quv faoliyatida 

biologiya fanini o‘rgatishda uch o‘lchovli o‘quv vositalardan foydalanishga e’tibor 

qaratilmagan. Shuning uchun o‘quvchilarning biologiya fanidan sinfdan tashqari 

o‘quv faoliyatida uch o‘lchovli o‘quv vositalaridan foydalanish dolzarb ahamiyat 

kasb etadi.  

Tadqiqot metodologiyasi. Ilgari surilayotgan tadqiqotning asosiy vazifalari 

ushbu masalalarga qaratilgan bo‘lib, ya’ni umumiy o‘rta ta’lim maktablarning 9-

sinf o‘quvchilarining darsdan tashqari o‘quv faoliyatida biologiya fanini 

o‘rgatishdan iborat. Ushbu masala bo‘yicha olib borilgan izlanishlar natijasiga 

ko‘ra, 9-sinf biologiya ta’limida sinfdan tashqari o‘quv faoliyatini tashkil etish 

shakllarini takomillashtirishda ba’zi bir muammolar borligi aniqlandi. Bular 

quyidagilardan iborat:  

  biologiya jarayon va hodisalarni uch o‘lchovli shaklda taqdim etishga 

mo‘ljallangan o‘quv vositalarni yaratish va ularni asinxron o‘qitishga 

mo‘ljallangan axborot-ta’lim muhitlariga joylashtirish; 

  o‘quvchilarning psixologik va psixofiziologik xususiyatlarini hisobga 

olgan holda o‘zini-o‘zi baholovchi diagnostik apparat dasturiy vositalari 

yordamida kreativ fikrlashga oid topshiriqlar bankini shakllantirish; 

  iqtidorli o‘quvchilar foydalanishi uchun Internet tarmog‘ida topshiriqlar 

bankini shakllantirish; 

  uch o‘lchovli o‘quv vositalar yordamida o‘quvchilarning sinfdan tashqari 

ta’lim  olishning takomillashtirilgan mexanizmini ishlab chiqish.  

Umumiy o‘rta ta’lim maktablaridagi ta’lim jarayonida ko‘proq 

qo‘llanilayotgan o‘qitish uslublarida mavjud bo‘lgan kamchiliklar, shu jumladan, 

9-sinf biologiya faniga oid sinfdan tashqari o‘quv faoliyatini tashkil etishda uch 

o‘lchovli o‘quv vositalardan yetarli darajada foydalanilmayotganligi sababli ba’zi 

bir o‘quvchilarda biologiyaga oid jarayon va hodisalarni tasavvurlarni hosil qilish, 

biologik tushunchalarni qiyoslash hamda mustaqil fikrlash faoliyatining yetarlicha 

rivojlanmay qolishiga olib kelmoqda. 

Bu muammolarning yechilishi va ularning muayyan faoliyati sohasida 

amalga oshirish bir qator o‘ziga xos talab va sharoitlarga bog‘liq. Jumladan, 

sinfdan tashqari o‘quv faoliyatini tashkil etishda Internet tarmog‘iga mo‘ljallangan 

uch o‘lchovli o‘quv vositalarni keng ko‘lamda joriy qilish hamda ularni qo‘llash 

usullarini ishlab chiqishni taqozo etmoqda.  

Uch o‘lchovli o‘quv vositalarning asosiy maqsadi – o‘quv materialini 

ko‘rgazma shaklida taqdim etish, mustaqil tayyorgarlikning didaktik 

imkoniyatlarini kengaytirishdan iborat bo‘lib, u o‘quvchilarning biologiyadan 

sinfdan tashqari o‘quv faoliyatiga qo‘llanilsa, ushbu fanning o‘quv faoliyatiga 

nisbatan motivatsiyani shakllantirishga, asosiy bilimlarni egallashga, ularni 

tizimlashtirishga, mustaqil faoliyatiga o‘quv-uslubiy yordamlashishga, o‘zini-o‘zi 

nazorat qilishi uchun bilim, ko‘nikma va malakalarni shakllantirishga yordam 

beradi. Shuningdek, fanning nazariy asoslarini yanada samarali o‘zlashtirishga, 

fanga nisbatan qiziqishni oshirishga xizmat qiladi. Buning uchun avvalo, sinfdan 

tashqari o‘quv faoliyatining tashkiliy bosqichlarini ishlab chiqish lozim. Quyidagi 

rasmda sinfdan tashqari o‘quv faoliyatini tashkil etish tuzilmasi keltirilgan (1- 

rasmga qarang). 

 

 

 

 

 

 

 

 

 

 

 

 

 

 

 

 

1-rasm. O‘quvchilarning sinfdan tashqari o‘quv faoliyatini tashkil etish 

tuzilmasi 

 

 Tahlil va natija. O‘quvchilarning biologiyadan sinfdan tashqari o‘quv 

faoliyatini tashkil etish uchun tadqiqot doirasida ishlab chiqilgan tuzilmani 

samaradorlik darajasini aniqlashga oid tajriba-sinov ishlari olib borildi. Tavsiya 

etilayotgan tuzilmani aniqlash maqsadida Navoiy viloyatidagi 23-umumiy o‘rta 

ta’lim maktabi o‘quvchilari jalb etilib, ular tajriba va nazorat sinflariga ajratildi. 

Sinfdan tashqari o‘quv faoliyatni tashkil etish tuzilmasi 

Tajriba va nazorat sinflari uchun jami 122 nafar o‘quvchi jalb etildi. Tajriba sinfiga 

ajratilgan o‘quvchilarga tadqiqot doirasida tavsiya etilayotgan tuzilmadan 

foydalanib, o‘quvchilarning biologiya fanidan darsdan tashqari o‘quv faoliyati 

tashkil etildi. Nazorat sinfiga esa ushbu imkoniyat berilmadi.  

 Mazkur tajriba-sinovga jalb etilgan o‘quvchilarning  natijalari tahlil etilib, 

ishonchliligini tekshirish maqsadida Styudent-Fisher kriteriyasi asosida matematik-

statistik tahlili etildi. Ushbu kriteriyadan foydalanishda tanlanmalar uchun mos 

o‘rta qiymatlar 



4

1

1

i

ii Xn
n

X  formuladan foydalanildi. Hisoblash natijasiga ko‘ra, 

tajriba sinfining o‘rtacha o‘zlashtirish ko‘rsatkichi nazorat sinfiga nisbatan yuqori 

ekanligi, ya’ni  8,5 % ga oshganligi ma’lum bo‘ldi. 

Xulosa va takliflar. Shunday qilib, o‘quvchilarning biologiya fanidan 

sinfdan tashqari o‘quv faoliyatini tashkil etishda tadqiqot doirasida ishlab chiqilgan 

tuzilmadan foydalanish taklif etiladi. Ushbu tuzilma yordamida o‘quvchilarning 

motivatsiyasini oshirishga, mantiqiy va kreativ fikrlashini rivojlantirishga hamda 

tabiiy jarayon va hodisalarga oid kompetensiyalarini shakllantirishga xizmat qiladi.   

